
2024ལོའི་ཟླ་8ཚེས་26 གལ་ཆེའི་གསར་འགྱུར།པར་ངོས་འདིའི་འགན་འཁུར་རྩོམ་སྒྲིག་པ། པདྨ་རྒྱལ།རེས་གཟའ་ཟླ་བ། 3

（པར་ངོས་དང་པོར་མཐུད）ཆེད་ལས་20ལྷག་ཙམ་
གསར་དུ་བསྐྲུན་པ་དང་། ནད་ཐོག་སྨན་བཅོས་ཀྱི་
གཞི་ཁྱོན་ཚན་ཁག་13དང་ནད་ཁུལ་8ནས་ཚན་ཁག་
26དང་ནད་ཁུལ་20བར་མང་དུ་ཕྱིན་ཡོད་པ་
རེད། པེ་ཅིང་གི་སྨན་ཁང་11དང་ལྷ་ས་གྲོང་ཁྱེར་
མི་དམངས་སྨན་ཁང་དབར་སྨན་ཁང་གིས་ཚན་ཁག་
འགན་གཙང་ལེན་པའི་གྲོས་མཐུན་བཞག་ནས་ཚན་
ཁག་11ལ་བརྒྱུད་རོགས་ཁྲིད་གསུམ་བྱས་པ་རེད།
ཕྱོགས་ཡོངས་ཀྱི་རོགས་སྐྱོར་འོག་པེ་ཅིང་མཛའ་
གྲོགས་སྨན་ཁང་གིས་ནུས་ཤུགས་ཡོད་རྒུས་འགན་
ཁུར་བའི་གྲོང་ཁྱེར་མི་དམངས་སྨན་ཁང་གི་འཇུ་བྱེད་
ཁོག་ནད་ཚན་ཁག་ལ་རྒྱལ་ཁབ་ཀྱི་ནད་ཐོག་སྨན་
བཅོས་ཀྱི་གཙོ་གནད་ཆེད་ལས་ཚན་ཁག་གི་འཇུ་བྱེད་
ཁོག་ནད་ཚན་ཁག་གི་ཆོག་མཆན་ཐོབ་པ་རེད།
རིག་ཚན་གསར་པ་རེ་རེ་བཞིན་ཐོན་པ་དང་མཚན་
སྙན་རེ་རེ་བཞིན་ཐོབ་པ་དེས་ལྷ་ས་གྲོང་ཁྱེར་མི་
དམངས་སྨན་ཁང་གི་ཕྱོགས་བསྡུས་སྟོབས་ཤུགས་རྒྱུན་
ཆད་མེད་པར་ཆེ་རུ་ཕྱིན་ཡོད།

གྲོང་ཁྱེར་མི་དམངས་སྨན་ཁང་གི་འཇུ་བྱེད་
ཁོག་ནད་ཚན་ཁག་གི་བོད་སྐྱོར་ཀྲུའུ་རེན་ལིའུ་ཁུའེ་
ལེང་གིས་ང་ཚོར་2015ལོའི་ཟླ་8པ་ནས་བཟུང་།
པེ་ཅིང་གྲོང་ཁྱེར་གྱི་སྨན་བཅོས་ཤེས་ལྡན་པའི་ཚོགས་
སྒྲིག་རྣམ་པའི་བོད་སྐྱོར་བྱས་ཤིང་། 2018ལོ་ནས་
བཟུང་། སྨན་ཁང་ལ་བརྟེན་ནས་ཚན་ཁག་འགན་
གཙང་ལེན་པའི་གྲོས་མཐུན་བཞག་ནས་རྐང་འཛིན་
སྨན་པ་6ལྷ་ས་གྲོང་ཁྱེར་མི་དམངས་སྨན་ཁང་འཇུ་
བྱེད་ཁོག་ནད་ཚན་ཁག་གི་བོད་སྐྱོར་ཀྲུའུ་རེན་གྱི་
འགན་འཁུར་དུ་བཏང་བར་མ་ཟད། དགེ་རྒན་
གྱིས་སློབ་མ་ཁྲིད་པའི་གསོ་སྐྱོང་ལམ་སྲོལ་བརྒྱུད་ནད་
ཐོག་སྨན་བཅོས་ཀྱི་ཕུལ་བྱུང་གཞོན་ནུ་རྐང་འཛིན་
ཤེས ་ལྡན ་པ ་འབོར ་ཆེན ་གསོ ་སྐྱོང ་བྱས ་ཡོད།
2023ལོའི་ཟླ་8པར་ང་ཚོའི་ཚན་ཁག་ལ་རྒྱལ་ཁབ་ཀྱི་
ནད་ཐོག་སྨན་བཅོས་ཀྱི་གཙོ་གནད་ཆེད་ལས་ཚན་
ཁག་འཛུགས་སྐྲུན་རྣམ་གྲངས་ཐོབ་ནས་ས་མཐོའི་ས་
ཁུལ་མང་པོ་ཞིག་གི་ལག་རྩལ་སྟོང་ཆ་ཁག་དང་པོ་ཁ་
སྐོང་བྱས་པ་དང་། ལྷག་པར་དུ་འཇུ་བྱེད་ནང་ཤེལ་
གྱི་མཁྲིས་ཤན་ནད་སྨན་བཅོས་ཁྱབ་ཁོངས་དང་འཇུ་
ལམ་འབྲས་སྐྲན་ཐོག་མའི་ནང་ཤེལ་གྱི་རྨ་ཁ་ཆུང་བའི་
སྨན་བཅོས་ཁྱབ་ཁོངས་ཐད་ཚད་བརྒལ་བྱུང་ཡོད་
ཅེས་བཤད།

2017ལོར། ལྷ་ས་གྲོང་ཁྱེར་མི་དམངས་
སྨན་ཁང་གིས་བདེ་བླག་ངང་ཀ་པ་རིམ་པ་གསུམ་པའི་
སྨན་ཁང་བཏོད་པ་དང་། དེའི་རྗེས་སུ་2018
ལོར། བོད་རང་སྐྱོང་ལྗོངས་ཀྱི་སྦྲུམ་མ་སྐྱོབ་བཅོས་
ལྟེ་གནས་དང་ཕྲུ་གུ་དམར་འབྱར་སྐྱོབ་བཅོས་ལྟེ་
གནས་དང་། 2020ལོར། རྒྱལ་ཁབ་ཕྱོགས་
བསྡུས་གཟའ་གྲིབ་འགོག་བཅོས་ལྟེ་གནས་། 2021
ལོར་རྒྱལ་ཁབ་བྲང་གཟེར་སྨན་བཅོས་ལྟེ་གནས།
2022ལོར་ཀྲུང་གོའི་རྨས་སྐྱོན་སྐྱོབ་བཅོས་མནའ་
འབྲེལ་སྐྱོབ་བཅོས་ལྟེ་གནས་བཅས་ཀྱི་སྒོ་བྱང་བཀལ་

བ་རེད། དེ་དང་ཆབས་ཅིག་ད་དུང་རྒྱལ་ཁབ་ཀྱི་
ནད་ཁང་དུ་སྡོད་པའི་སྨན་པ་དཀའ་བཅུ་པའི་ཚད་
ལྡན་ཅན་གྱི་གསོ་སྦྱོང་རྟེན་གཞི་དང་། རང་སྐྱོང་
ལྗོངས་བྱིས་ནད་ཚན་ཁག་གི་ཆེད་སྦྱོང་ཚན་ཁག་གི་
སྨན་གཡོག་གསོ་སྦྱོང་རྟེན་གཞི་སོགས་སྨན་བཅོས་
དང་། སློབ་ཁྲིད། ཚན་ཞིབ་བཅས་སྒྲིག་གཞི་
མང་པོ་བདེ་བླག་ངང་བསྐྲུན་ཡོད་པ་རེད། བོད་
སྐྱོར་སྨན་བཅོས་རུ་ཁག་གིས་ནང་འདྲེན་བྱས་པའི་
ལག་རྩལ་གསར་པ་ཁག་60ལ་ཉེ་བ་དང་། དེ་
བཞིན་ལྷ་ས་གྲོང་ཁྱེར་མི་དམངས་སྨན་ཁང་གིས་སྣེ་
ཁྲིད་ཚན་པ་བྱས་པའི་སྨན་བཅོས་མཉམ་འབྲེལ་སྒྲིག་
གཞི་བཙུགས་པ་དེས་ས་མཐོའི་མི་དམངས་ཀྱི་ཚེ་སྲོག་
གི་བདེ་འཇགས་ལ་འགན་ལེན་ཏན་ཏིག་བྱས་པ་
རེད།

སྨན་བཅོས་ཤེས་ལྡན་པའི་ཚོགས་སྒྲིག་རྣམ་
པའི་བོད་སྐྱོར་ལས་དོན་ཐད། སྨན་ཁང་གིས་
མཁྲེག་ཆས་འཛུགས་སྐྲུན་དང་ལག་རྩལ་ནང་འདྲེན་
ལ་སྣང་ཆེན་བྱེད་པ་ཁོ་ན་ཙམ་མིན་པར། ས་གནས་
འདི་གའི་སྨན་བཅོས་ཤེས་ལྡན་པའི་དཔུང་ཁག་གསོ་
སྐྱོང་བྱ་རྒྱུར་དེ་བས་གཞོལ་ནས་གཞན་རྟེན་ནས་རང་
བརྟེན་བར་གྱི་འགྱུར་ལྡོག་བྱུང་ཡོད། བོད་སྐྱོར་
ལས་དོན་སྤེལ་བ་ནས་བཟུང་། ལྷ་ས་གྲོང་ཁྱེར་མི་
དམངས་སྨན་ཁང་གི་ས་གནས་འདི་གའི་སྨན་དོན་པ་
390ལྷག་ཙམ་དང་ཚོགས་སྒྲིག་རྣམ་པའི་སྨན་བཅོས་
བོད་སྐྱོར་གྱི་མཁས་དབང་145དབར་དགེ་སློབ་ཀྱི་
འབྲེལ་བ་བཙུགས་ཡོད། དམར་ཁྲིད་དང་གསོ་སྦྱོང་
བྱས་པ་བརྒྱུད། ས་གནས་འདི་གའི་སྨན་དོན་པ་
མགྱོགས་མྱུར་ངང་འཚར་ལོངས་བྱུང་ཡོད། ད་ཆ་
ལག་རྩལ་གསར་པ་170ལྷག་ཙམ་ས་གནས་འདི་གའི་
ལས་བྱེད་པས་རང་ཚུགས་ངང་ཁོང་དུ་ཆུད་པ་དང་
འབྲེལ་ནད་ཐོག་སྨན་བཅོས་ཐད་སྤྱོད་ཀྱི་ཡོད་པ་
དང་། ལྗོངས་ནང་ཁུལ་གྱི་ལག་རྩལ་སྟོང་ཆ་བཅུ་
ཕྲག་ཁ་ཤས་ཁ་སྐོང་བྱས་ཏེ་རང་ལྗོངས་ཀྱི་མང་ཚོགས་
ལ་དེ་བས་སྤུས་ལེགས་ཀྱི་སྨན་བཅོས་ཐད་ཀྱི་ཞབས་
འདེགས་ཞུས་ཡོད།

གྲོང་ཁྱེར་མི་དམངས་སྨན་ཁང་གི་དབུགས་
གཏོང་ལེན་དང་ནད་གཞི་ཚབས་ཆེན་ཚན་ཁག་གི་
ཀྲུའུ་རེན་གཞོན་པ་པ་སངས་ཀྱིས་སྨན་ཁང་གི་འགོ་
ཁྲིད་དང་པེ་ཅིང་གི་ཚོགས་སྒྲིག་རྣམ་པའི་སྨན་བཅོས་
བོད་སྐྱོར་གྱི་རྒྱབ་སྐྱོར་ཤུགས་ཆེན་འོག་2021ལོའི་ཟླ་
3པར། ང་ཚོའི་དབུགས་རྔུབ་གཏོང་ཁོག་ནད་ཚན་
ཁག་འདི་ཉིད་དེ་སྔའི་ཁོག་ནད་ཚན་ཁག་ཆེན་མོའི་
རྨང་གཞིའི་ཐོག་དངོས་སུ་བཙུགས་པ་དང་འབྲེལ་ང་
ཚོའི་ཚན་ཁག་ལ་པེ་ཅིང་ཁྲའོ་དབྱང་སྨན་ཁང་གི་བོད་
སྐྱོར་ཀྲུའུ་རེན་ཁག་དང་པོ་སླེབས་པས་ང་ཡང་དགེ་
རྒན་གྱི་སློབ་ཕྲུག་ཁག་དང་པོར་གྱུར་ཡོད། སློབ་
ཚན་འགོ་ཚུགས་པའི་ཐོག་མའི་དུས་སུ་རིག་ཚན་
འཛུགས་སྐྱོང་དང་རིམ་བཞིན་འཛུགས་སྐྱོང་བལྟོས་
བཅས་ཀྱིས་ཞན་པོ་ཡོད། བོད་སྐྱོར་དགེ་རྒན་གྱིས་
ཚན་ཁག་གི་གནས་ཚུལ་ལ་གཞིགས་ནས་དབུགས་

གཏོང་ལེན་དང་གློག་རྡུལ་དབང་བོའི་ལག་རྩལ་གྱི་
སྨན་བཅོས་བྱས་ནས་ལྷ་ས་གྲོང་ཁྱེར་གྱིས་ལག་རྩལ་
དེའི་ཐད་ཀྱི་སྟོང་ཆ་བསྐངས་བ་དང་། དབུགས་
རྔུབ་གཏོང་མ་ལག་གི་ནད་བརྟག་སྨན་བཅོས་ཀྱི་ཆུ་
ཚད་མཐོ་རུ་ཕྱིན་ཡོད། དགེ་རྒན་གྱིས་རོགས་རམ་
གནང་བའི་འོག་ང་རང་གི་ལག་རྩལ་ཐད་འཕེལ་
རྒྱས་མྱུར་པོ་བྱུང་བས་རྒན་ལགས་ཀྱི་རོགས་རམ་
གནང་བར་ཐུགས་རྗེ་ཆེ་ཞུ་རྒྱུ་ཡིན། སླད་ཕྱིན་གྱི་
ལས་ཀའི་ཁྲོད་ངས་དགེ་རྒན་གྱི་བསླབ་བྱ་མཐའ་
འཁྱོངས་བྱ་རྒྱུ་དང་ལག་རྩལ་ལེགས་པོར་བརྟེན་
ནས་ནད་པར་ཞབས་འདེགས་ཞུ་རྒྱུ་ཡིན། བརྩེ་
སེམས་དང་འགན་འཁྲི་བརྒྱུད་སྤྲོད་བྱས་ནས་སྨན་
བཅོས་བྱ་གཞག་འཕེལ་རྒྱས་གཏོང་བར་རང་གི་
སྟོབས་ཤུགས་ལེགས་སྐྱེས་སུ་འབུལ་རྒྱུ་ཡིན་ཞེས་
བཤད་པ་རེད།

པེ་ཅིང་གི་སྨན་བཅོས་བོད་སྐྱོར་ལས་དོན་དེས་
དགོས་མཁོ་ཁྲིད་སྟོན་དུ་བྱེད་པ་མཐའ་འཁྱོངས་བྱས་
ཏེ་ལྷ་ས་གྲོང་ཁྱེར་མི་དམངས་སྨན་ཁང་གི་དགོས་མཁོ་
དངོས་དང་ས་གནས་འདི་གའི་མང་ཚོགས་ཀྱི་སྨན་
བཅོས་དགོས་མཁོ་གཞིར་བཟུང་། དམིགས་སའི་
རང་བཞིན་ལྡན་པའི་སྒོ་ནས་མཁས་དབང་འདེམས་
མངགས་བྱས་ནས་རོགས་སྐྱོར་ལས་དོན་སྤེལ་ཡོད།
རོགས་སྐྱོར་བྱེད་རིང་ས་གནས་འདི་གའི་རིག་གནས་
དང་སྨན་བཅོས་ཀྱི་སྲོལ་རྒྱུན་དང་ཟུང་འབྲེལ་བྱ་རྒྱུར་
སྣང་ཆེན་བྱེད་པ་དང་། ས་གནས་འདི་གའི་སྨན་
དོན་པའི་བསམ་འཆར་དང་གྲོས་འགོར་བརྩི་འཇོག་
བྱས་ནས་སྤྱོད་གོ་ཆོད་པའི་རོགས་སྐྱོར་བྱེད་སྟངས་ཆ་
ཚང་ཞིག་ཆགས་ཡོད་པ་རེད།

མུ་མཐུད་ནས་ཤུགས་སྣོན་རྒྱག་བཞིན་པའི་པེ་
ཅིང་གི་སྨན་བཅོས་བོད་སྐྱོར་ལས་དོན་སྤེལ་བས་ལྷ་ས་
གྲོང་ཁྱེར་གྱི་སྨན་བཅོས་ཆུ་ཚད་མཐོ་རུ་ཕྱིན་པར་མ་
ཟད། པེ་ཅིང་དང་བོད་ས་གནས་གཉིས་ཀྱི་མི་
དམངས་དབར་གྱི་མཛའ་བརྩེ་ཟབ་མོ་དེ་བས་ཟབ་ཏུ་
ཕྱིན་ཡོད། པེ་ཅིང་གི་སྨན་བཅོས་ཚོགས་པ་ཁག་
གིས་ས་མཐོར་འབད་འཐབ་བྱེད་པ་དང་། ཁོང་
ཚོས་སྨན་བཅོས་ལག་རྩལ་སློབ་ཁྲིད་བྱེད་པར་མ་
ཟད། གཅེས་སེམས་དང་དྲོ་སྐྱིད་དེ་བས་ཀྱང་
བརྒྱུད་སྤྲོད་བྱས་ཡོད། ཁོང་ཚོས་བྱ་སྤྱོད་དངོས་ལ་
བརྟེན་ནས་སྲོག་སྐྱོབ་རྨས་བཅོས་ཀྱི་དམ་བཅའ་ལག་
ལེན་དུ་བསྟར་བ་དང་། ལྷ་སའི་མི་དམངས་ཀྱི་བདེ་
ཐང་དང་བདེ་སྐྱིད་ཆེད་འབད་བརྩོན་ལྷོད་མེད་བྱས་
ཡོད། ལིའུ་ཁུའེ་ལེང་གིས་ང་ཚོ་པེ་ཅིང་གི་བོད་སྐྱོར་
སྨན་པ་ཡིན་པའི་ངོས་ནས་པེ་ཅིང་གི་བོད་སྐྱོར་གྱི་
དགེ་མཚན་ཆེ་ཤོས་མཐའ་འཁྱོངས་བྱེད་པ་དང་།
བོད་སྐྱོར་ཐེངས་གཅིག་བྱས་ནས་ཚེ་གང་བོད་སྐྱོར་
བྱེད་པའི་བརྩེ་སེམས་ཀྱི་འདུ་ཤེས་ལག་ལེན་དུ་བསྟར་
ཏེ་བོད་ཀྱི་འཕྲོད་བསྟེན་བདེ་ཐང་བྱ་གཞག་འཕེལ་
རྒྱས་གཏོང་ཆེད་ལེགས་སྐྱེས་དེ་བས་མང་བ་འབུལ་རྒྱུ་
ཡིན་ཞེས་བཤད།

（བསྟན་རྡོར་གྱིས་སྒྱུར་ཞུས་བྱས）

ཅིང་བོད་ལག་གདང་སྦྲེལ་ནས་བདེ་ཐང་གི་ས་མཐོ་བསྐྲུན།

（པར་ངོས་དང་པོར་མཐུད）
ཝང་མིང་ཀྲེས་རྒྱལ་ཁབ་ཀྱི་དོན་ཆེན་སེམས་ལ་

བཅངས་ནས་འགན་འཁྲི་འཁུར་སེམས་དང་ལས་
འགན་སྒྲུབ་སེམས་ཆེ་རུ་ཏན་ཏིག་བཏང་སྟེ། སློབ་
གསོར་བརྟེན་ནས་གྲོང་ཁྱེར་སྟོབས་ཆེར་གཏོང་བའི་སྤྱི་
ཡོངས་ལ་དམིགས་པ་དང་། ལོ་རྒྱུས་ཀྱི་གོ་སྐབས་ལ་
དམ་འཛིན་ནན་པོ་བྱས་ནས་ཤེས་ལྡན་པ་གསོ་སྐྱོང་གི་
གཡུལ་ས་གཙོ་བོའི་ནུས་པ་འདོན་སྤེལ་བྱས་ཏེ། ལྷ་
སའི་སློབ་གསོ་སྤུས་ཚད་མཐོ་བའི་ངང་འཕེལ་རྒྱས་
འགྲོ་རྒྱུར་མགྱོགས་མྱུར་ངང་སྐུལ་འདེད་གཏོང་དགོས་
པ་དང་། རྟག་ཏུ་དྲིན་ཚོར་གྱི་བསམ་པ་བཅངས་
ནས་སློབ་གསོའི་བོད་སྐྱོར་ཐོན་ཁུངས་བེད་སྤྱོད་ཡག་
པོ་དང་བེད་སྤྱོད་འདང་ངེས་བྱས་ཏེ། སློབ་གསོའི་
ཤེས་ལྡན་པ་འཕེལ་རྒྱས་གཏོང་བའི་སྒྲིག་སྲོལ་དང་
ལམ་སྲོལ་སྒྱུར་བཅོས་མུ་མཐུད་གཏིང་ཟབ་ཏུ་གཏོང་
དགོས་པ། དེ་བས་དགེ་མཚན་ལྡན་པ་དང་སྒོ་དབྱེ་
ནུས་ལྡན་གྱི་སློབ་གསོའི་ཤེས་ལྡན་པའི་སྲིད་ཇུས་ལག་
བསྟར་བྱས་ནས། རིགས་གཅིག་མཁས་ཅན་དང་
མཁས་དབང་རྣམས་དང་སྤེལ་རེས་གཏིང་ཟབ་དང་
མཉམ་ལས་རྒྱ་ཁྱབ་བྱས་ཏེ། རྩིས་རིག་དང་།
དངོས་ལུགས། རྫས་འགྱུར་གསུམ་རིག་ཚན་གཙོ་
བོར་བྱེད་པའི་འཚོལ་ཞིབ་དང་ལག་ལེན་ལ་གཙོ་
གནད་ཐོག་ཤུགས་སྣོན་རྒྱག་པ་དང་། པེ་ཅིང་དང་
ཅང་སུའུ་ཡི་སློབ་གསོའི་ཁོངས་གཏོགས་དང་འབྲེལ་
གཏུགས་བྱེད་པའི་ལམ་སྲོལ་སྔར་བས་འཐུས་ཚང་དུ་

བཏང་ཐོག སློབ་གསོའི་བོད་སྐྱོར་ལས་དོན་དེ་
ཕྱོགས་གཉིས་ཀར་སྤེལ་བ། དགེ་རྒན་གྱི་ཀུན་སྤྱོད་
གསོ་སྐྱོང་བྱེད་ཤུགས་ཆེ་རུ་བཏང་ནས་དུས་རབས་
གསར་པའི་བྱང་ཚད་མཐོ་བའི་དགེ་རྒན་གྱི་དཔུང་
ཁག་གཏོད་ཤུགས་ཆེ་རུ་བཏང་སྟེ། སློབ་ཁྲིད་དང་
སློབ་གསོ་ཆ་འཕྲིན་ཅན་སོགས་འགག་རྩའི་ལྷུ་ཚིགས་
ལ་དམིགས་པ་དང་ཞིབ་འཇུག་ལ་བརྟེན་ནས་སྦྱོང་
བརྡར་ལ་སྐུལ་འདེད་གཏོང་དགོས་པ། ཞིབ་འཇུག་
ལ་བརྟེན་ནས་སྦྱོང་བརྡར་གྱི་ཚབ་བྱས་ཏེ་སློབ་ཁྲིད་
ཀྱིས་མི་སྣ་གསོ་སྐྱོང་བྱེད་པའི་ཆུ་ཚད་མཐོ་རུ་གཏོང་
ཆེད་སྒུལ་ནུས་གལ་ཆེན་བསྣན་དགོས། སློབ་གྲྭ་
འབྲིང་ཆུང་གི་དགེ་རྒན་གྱི་ཤེས་བྱའི་ཆུ་ཚད་རྒྱུགས་
ལེན་གྱི་སྒྲིག་གཞི་དང་ལག་བསྟར་བྱེད་ཤུགས་ནན་དུ་
བཏང་ནས་དགེ་རྒན་རྒྱུགས་ལེན་དང་། གསོ་སྐྱོང་།
གོ་གནས་འབེབས་པ། སློབ་སྒྱུར། ཕྱིར་འཐེན་
བཅས་ཀྱི་ལམ་སྲོལ་སྔར་ལས་འཐུས་ཚང་དུ་བཏང་སྟེ་
དམངས་ཕན་གྱི་བྱ་བ་ལེགས་པར་བསྒྲུབ་དགོས།

བྱེད་སྒོའི་ནང་པེ་ཅིང་གྲོང་ཁྱེར་གྲོང་ནུབ་ཆུས་
ཧོང་ཁྲེང་ཀེན་སློབ་ཆུང་དང་ལྷ་ས་གྲོང་ཁྱེར་ཚོད་ལྟའི་
སློབ་ཆུང་དབར་མཛའ་གྲོགས་མཉམ་ལས་ཀྱི་གྲོས་
མཐུན་བཞག་པ་དང་། ཞུས་ཀྲོའུ་བྱིས་པ་དགེ་འོས་
མཐོ་རིམ་ཆེད་ཚན་སློབ་གྲྭ་དང་ལྷ་ས་གྲོང་ཁྱེར་སློབ་
གསོ་ཅུས་དབར་འཐབ་ཇུས་མཉམ་ལས་ཀྱི་གྲོས་མཐུན་
བཞག་པ་རེད།

（བུ་ཆུང་དང་ཕུར་སྒྲོན་གྱིས་སྒྱུར་ཞུས་བྱས）

གྲོང་ཁྱེར་ཡོངས་ཀྱི་སློབ་གསོའི་ཁྱབ་ཁོངས་ཀྱི་2024
ལོའི་ཤེས་ལྡན་པར་བརྟེན་ནས་སློབ་གསོ་སྟོབས་
ཆེར་གཏོང་བའི་བྱེད་སྒོ་སྤེལ་འགོ་ཚུགས་པ།

（པར་ངོས་དང་པོར་མཐུད）
ཀྲའོ་ཧུའེ་ཉན་གྱིས་ནན་གསུངས་གནང་

དོན། གྲོང་ཁྱེར་དང་གྲོང་གསེབ་ཀྱི་ཁོར་ཡུག་ཕྱོགས་
བསྡུས་བཅོས་སྒྲིག་ཆེན་མོའི་འཐབ་ཇུས་ལག་བསྟར་བྱ་
རྒྱུ་ནི་ཁྱོན་ཡོངས་རང་བཞིན་དང་ཡུན་རིང་རང་
བཞིན་གྱི་ལས་དོན་ཞིག་ཡིན་པས། དུས་ནམ་ཡང་
མུ་མཐུད་ནས་བསྒྲུབ་པ་ལས་མཇུག་བསྒྲིལ་རྒྱུ་མེད།
རིམ་པ་ཁག་དང་ཚན་པ་ཁག་གིས་འགན་འཁྲི་སྒྲུབ་
ཤུགས་ཆེ་རུ་གཏོང་བ་དང་། ལས་ཀའི་འགན་འཁྲི་
སྔར་བས་ཏན་ཏིག་ཏུ་གཏོང་བ། ལས་ཀའི་བྱེད་
ཐབས་ཞིབ་ཚགས་སུ་གཏོང་བ། གླེང་ཕྱོགས་ཀྱི་དྲང་
ནུས་ཁྲིད་སྟོན་ལ་ཤུགས་སྣོན་རྒྱག་པ་བཅས་བྱས་
ཏེ། གྲོང་ཁྱེར་དང་གྲོང་གསེབ་ཀྱི་ཁོར་ཡུག་ཕྱོགས་
བསྡུས་བཅོས་སྐྱོང་ཆེན་མོའི་གཙོ་གནད་ལས་འགན་
ཁག་དོན་འཁྱོལ་ཞིབ་ཕྲ་ཡོང་བར་སྐུལ་འདེད་གཏོང་
དགོས། ཞན་ཆ་དང་མི་འདང་སར་དམིགས་ནས་
གནད་དོན་བཅོས་སྒྲིག་བྱ་རྒྱུར་དམ་འཛིན་དང་།
གནད་དོན་གྱི་འབྱུང་ཁུངས་ལ་དམིགས་ནས་བཅོས་
སྒྲིག་བྱ་རྒྱུར་དམ་འཛིན། ཡུན་རིང་གི་གནད་དོན་

ལ་དམིགས་ནས་བཅོས་སྒྲིག་བྱ་རྒྱུར་དམ་འཛིན།
གནད་དོན་ངོ་མ་ཐག་གཅོད་དང་། གནད་དོན་ངོ་
མ་ཐག་གཅོད་བྱ་རྒྱུ་མཐའ་འཁྱོངས་བཅས་བྱས་
ནས། བཅོས་སྒྲིག་ལས་དོན་ཁྲོད་བསགས་པའི་
ཉམས་མྱོང་བཟང་པོ་དང་བྱེད་སྟངས་བཟང་པོ་དུས་
ཐོག་ཏུ་ལམ་ལུགས་ཀྱི་རྣམ་པའི་ཐོག་ནས་བརྟན་ཏུ་
བཏང་སྟེ་ཡུན་རིང་རྒྱུན་འཁྱོངས་བྱེད་དགོས། གོ་
རིམ་ལྡན་པའི་སྒོ་ནས་ཐབས་ཇུས་ལག་བསྟར་མཐའ་
འཁྱོངས་བྱས་ཏེ་བསམ་བློ་ཡག་པོ་གཏོང་བ་དང་
གཅིག་གྱུར་འཆར་འགོད་ཀྱི་ལས་དོན་གང་ལེགས་
བསྒྲུབས་ཏེ། ཐར་ཐོར་ཅན་གྱི་ལས་དོན་མི་སྤེལ་བ་
དང་། ཐོན་ཁུངས་སྣ་ཚོགས་སྡེབ་སྒྲིག་ནུས་ལྡན་
དང་། ཕྱོགས་ཁག་གི་སྟོབས་ཤུགས་ལ་སྐུལ་སློང་།
མ་ལག་ཅན་དང་གཞི་གཅིག་ཅན་དུ་འགྱུར་བར་སྐུལ་
འདེད་བཅས་བྱས་ཏེ། མི་དམངས་མང་ཚོགས་ལ་
ཐོབ་སྣང་དང་། བདེ་སྣང་། སྐྱིད་སྣང་བཅས་སྔར་
ལས་མང་བ་ཡོང་བར་འགན་ལེན་ཏན་ཏིག་བྱེད་
དགོས།

（པདྨ་རྒྱལ་གྱིས་སྒྱུར་ཞུས་བྱས）

（པར་ངོས་དང་པོར་མཐུད）ཞིང་ཁ་བསྐྱར་འདེབས་སོགས་གནོད་
འཚེ་ཕོག་རྗེས་ཀྱི་བསྐྱར་སྐྲུན་ལས་དོན་ལ་སྐུལ་འདེད་མགྱོགས་སུ་
བཏང་ནས་འབྲུབ་འགོག་གེགས་སེལ་གྱི་དམག་འཐབ་དྲག་པོ་འདིར་
མཐའ་གཅིག་ཏུ་རྒྱལ་ཁ་ཐོབ་པ་དང་། མི་རིགས་ཁག་གི་མང་
ཚོགས་ཀྱི་ཚེ་སྲོག་དང་རྒྱུ་ནོར་གྱི་བདེ་འཇགས་ལ་སྲུང་སྐྱོང་མཐའ་
གཅིག་ཏུ་བྱས་ཡོད། སྙེ་མོ་རྫོང་གི་རིམ་ཁག་ལས་བྱེད་པས་འཕྲལ་
དུ་དང་ལེན་དང་ཐག་གཅོད་ནུས་ལྡན་བྱས་པར་བརྟེན་མང་ཚོགས་
བཀོད་སྒྲིག་འོས་འཚམ་ཐུབ་ནས་མི་སྣ་ཤི་རྨས་བྱུང་མེད་པར་མ་
ཟད། འབྲུབ་འགོག་ནང་ཤི་རྨས་བྱུང་མེད་པའི་མཐའ་ཚད་སྲུང་
ཐུབ་ཡོད། མིག་སྔར། ད་ཐེངས་ཀྱི་ཆུ་འབྲུབ་དུས་བརྟན་པོའི་
ངང་སྒྲོལ་ཡོད་པ་དང་། གནོད་འཚེ་ཕོག་རྗེས་ཀྱི་བསྐྱར་སྐྲུན་གོ་
རིམ་ལྡན་པའི་ངང་སྤེལ་བཞིན་པ། གནོད་འཚེ་ཕོག་པའི་མང་
ཚོགས་ཀྱི་རྒྱུན་གཏན་གྱི་ཐོན་སྐྱེད་འཚོ་བ་གཞི་རྩའི་ཆ་ནས་སླར་གསོ་
བྱུང་ཡོད།

ཚེ་སྲོག་གོང་དུ་བཀུར་ཏེ་བདེ་འཇགས་ངང་གནས་སྤོས་
པ།

ཟླ་7ཚེས་24ཉིན་གྱི་དགོང་མོའི་ཆུ་ཚོད་9པར། སྙེ་མོ་ཤང་
དུ་མུན་ནག་གི་ཡོལ་བ་ས་གཞི་ཡོངས་ལ་གཡོགས་ཡོད། གདོང་
དཀར་གྲོང་ཚོའི་ཡུལ་མི་ཚེ་རིང་པ་སངས་གིས་དགོངས་ཟས་ཟས་
ནས་ཕྲུ་གུ་གཉིས་དང་མཉམ་དུ་བསྡད་ཡོད། སྐབས་དེར་སྒྲ་ཆེན་པོ་
ཞིག་གིས་དྲོ་སྐྱིད་ལྡན་པའི་རྣམ་པ་ཅིག་ཅར་དུ་གཏོར། ངས་རྡོ་
ལྷུང་བའི་སྒྲ་ཐོས་རྗེས་ས་གཞི་དག་ཡོམ་ཡོམ་བྱེད་པའི་ཚོར་སྣང་ཞིག་
བྱུང་། ཕྲུ་གུ་གཉིས་ཀ་སྐྲག་ནས་ངུ་བཞིན་མཆིས། ཙུའུ་ཀྲང་གིས་
གློ་བུར་དུ་ཁ་པར་བརྒྱབ་ནས་ང་ཚོ་མགྱོགས་མྱུར་ཕྱིར་འཐེན་བྱེད་
དགོས་པའི་བཀའ་བཏང་། ཚེ་རིང་པ་སངས་ཀྱི་ཁྱིམ་ཆུ་བོའི་འགྲམ་
དང་ཐག་ཉེ་བས། དངངས་སྐྲག་སྐྱེས་ནས་ཅི་བྱ་གཏོལ་མེད་དུ་གྱུར་
པའི་ཁོ་མོ་སྒེའུ་ཁུང་གི་མདུན་དུ་སོང་ནས་གནས་ཚུལ་གང་ཞིག་ཐོན་
མིན་ལ་བལྟ་བར་ཕྱིན། དྲག་ཆར་ལས་བྱུང་བའི་འདམ་རྡོའི་ཆུ་རུད་
ཐག་མི་རིང་བའི་ས་ནས་དྲག་ཏུ་རྒྱུག་ཡོང་བས། ཁོང་གིས་མྱུར་དུ་
ཕྲུ་གུ་ཁྲིད་ནས་གྲོང་ཚོ་ཨུ་ཡོན་ལྷན་ཁང་གི་ཕྱོགས་སུ་རྒྱུགས། གློག་
ཆད་པ་དང་མཐའ་འཁོར་ནི་མུན་ནག་ཏུ་གྱུར། ཁང་པའི་མདུན་དུ་
འདམ་རྡོའི་ཆུ་རུད་བྱུང་བས། ཁྱིམ་དུ་ལོག་ཐབས་བྲལ། ཚེ་རིང་

པ་སངས་ཀྱི་ནང་མི་ཚོ་ཕྱི་ལ་གནས་སྤོ་བྱེད་རྩིས་བྱེད་སྐབས་རྫོང་
དང་། ཤང་། གྲོང་ཚོ་བཅས་རིམ་པ་གསུམ་གྱི་ལས་དོན་པ་ཡུལ་
དངོས་སུ་སླེབས་པ་དང་། སྐབས་དེར་གདོང་དཀར་གྲོང་ཚོའི་ལུང་
ཤུར་དུ་དྲག་ཆར་བབས་པས་གྲོང་ཚོའི་ལས་བྱེད་པ་དང་གྲོང་ཚོར་
བཅའ་སྡོད་ལས་དོན་རུ་ཁག་གིས་ཆར་པའི་གནས་ཚུལ་ལ་དོ་ཁུར་
ཆེན་པོ་བྱེད་ཀྱི་ཡོད། ཞ་ཆུ་རྒྱས་ནས་ཆུ་བོ་ཉོག་པོར་གྱུར་བ་
དང་། རྡོ་དང་རྡོ་བརྡུངས་པའི་སྒྲ་དེ་བས་གྲགས་པ་ཤེས་རྟོགས་
བྱུང་སྟེ། འཕྲལ་མར་ཉེན་བརྡ་བཏང་ནས་མང་ཚོགས་མགྱོགས་
མྱུར་ངང་གནས་སྤོ་བྱེད་དུ་བཅུག་པ་རེད། ཚང་མས་སྐད་གསང་
མཐོན ་པོས ་འདམ ་རྡོའི ་ཆུ ་རུད ་སླེབས ་བྱུང ་ ། མགྱོགས ་
པོ། མགྱོགས་པོ། མགྱོགས་པོར་སྤོས་ཞེས་སྐད་བརྒྱབ།

ཆུ་ཚོད་22ཡས་མས་སུ་གདོང་དཀར་གྲོང་ཚོར་ལོ་50ཡི་རིང་
འཕྲད་མ་མྱོང་བའི་འདམ་རྡོའི་ཆུ་རུད་ཀྱི་གནོད་འཚེ་ཧ་ཅང་ཆེན་པོ་
ཐོན་ནས་འགྲོ་ལམ་གཏོར་བརླག་ཏུ་སོང་བ་དང་། དཔལ་འབྱོར་
མཉམ་ལས་ཁང་གཏོར་བརླག་ཏུ་སོང་བ། ཁང་པར་གཏོར་སྐྱོན་
ཕོག་པ། མང་ཚོགས་ཀྱི་ཞིང་ལས་འཕྲུལ་ཆས་ཆུས་འཁྱེར་བ་སོགས་
འབྲུབ་འགོག་ཉེན་སེལ་རོགས་སྐྱོབ་ཀྱི་དུས་བབ་ཛ་དྲག་པོར་གྱུར་
ཡོད་པ་རེད།

ཉེན་སེལ་རོགས་སྐྱོབ་ཀྱི་འཐབ་ས་མདུན་མར་སྙེ་མོ་ཤང་གི་
གོང་འོག་ཚང་མ་སེམས་པ་གཅིག་ཏུ་བསྒྲིལ་ནས་ཧང་སངས་དགོས་
པའི་ཚེ་སྲོག་སྲུང་སྐྱོང་གི་དམག་འཐབ་ཅིག་བྱས་པ་རེད། དྲག་
ཆར་དང་ཆུ་ལོག་གི་མདུན་དུ་གཞི་རིམ་ལས་བྱེད་པས་མགྲིན་པ་
འགག་འགག་བར་དུ་སྐད་བརྒྱབ་པ་དང་། ལག་མཐིལ་རྡོལ་རྡོལ་
བར ་དུ ་སྦར ་མྱུར ་བརྒྱབ ་པ ། གྱོན ་པ ་ཆུ ་ཡིས ་སྦངས ་པ ་
རེད། འདམ་རྡོའི་ཆུ་རུད་ཀྱིས་འཁྱེར་བའི་ཉེན་ཁར་མ་འཛེམ་
པར་ཡང་སྐོར་བསྐྱར་སྐོར་དུ་ཡུལ་མི་ལུས་ཡོད་མེད་ཐད་ཞིབ་བཤེར་
བྱས། ཁོང་ཚོས་བྲེལ་འཚུབ་དང་གོ་རིམ་ལྡན་པའི་སྒོ་ནས་ཡུལ་མི་
གནས་སྤོ་དང་ཉེན་གཡོལ་སྒྲིག་འཛུགས་བྱས་ཏེ། གྲོང་ཚོ་རེ་རེ་
དང་དུད་ཚང་རེ་རེ་བཞིན་དུ་མི་གཅིག་ཀྱང་མི་ལུས་པར་ཉེན་གཡོལ་
བྱས་ཡོད།

ཆུ་ཚོད་ཕྱེད་ཀ་ཙམ་གྱི་རིང་། སྙེ་མོ་ཤང་གི་ཆུ་འགྲམ་རྒྱུད་ཀྱི་
གནས་སྡོད་མང་ཚོགས་ཁྱོན་དུད་ཚང་33དང་མི་284བདེ་འཇགས་
ངང་གནས་སྤོས་པ་རེད། སྐར་མ་ཁ་ཤས་རིང་། སྙེ་མོ་ཤང་དུ་

འདམ་རྡོའི་ཆུ་རུད་བྱུང་ནས་འགྲོ་ལམ་ཆད་པ་དང་། ཁང་པར་
གཏོར་སྐྱོན་ཕོག་པ། ཞིང་ཁར་གཏོར་སྐྱོན་ཕོག་རུང་། ཤི་རྨས་
བྱུང་བའི་གནས་ཚུལ་གང་ཡང་ཐོན་མེད་པ་རེད།

ལས་བྱེད་པ་དང་མང་ཚོགས་སེམས་པ་གཅིག་མཐུན་གྱིས་
འགོག་སྲུང་འཛིང་རགས་བརྟན་པོ་ཞིག་བསྐྲུན་པ།

ཆུ་ལོག་ནི་བཀའ་རྒྱ་དང་འབྲུབ་འགོག་ནི་འགན་འཁྲི་
ཡིན། གློ་བུར་དུ་བྱུང་བའི་རང་བྱུང་གནོད་འཚེའི་མདུན་དུ་སྙེ་མོ་
ཤང་དུ་ཕྱིར་བཤོལ་བྱེད་མཁན་གཅིག་ཀྱང་མེད། ཉེན་སེལ་གྱི་ལས་
འགན་ནི་ལྕི་ཞིང་། རྗེས་མཐུད་ཀྱི་ཉེན་ཁ་ནི་དེ་བས་ཆེ། འདམ་
རྡོའི་ཆུ་རུད་ཡང་སྐོར་བསྐྱར་སྐོར་དུ་ཐོན་སྲིད་པས། ངེས་པར་དུ་
དུས་ཚོད་ལ་དམ་འཛིན་བྱེད་དགོས། ཞོར་ཐོན་གནོད་འཚེ་མི་ཐོན་
པར་འགན་ལེན་བྱ་ཆེད། གདོང་དཀར་གྲོང་ཚོར་བཅའ་སྡོད་ལས་
དོན་རུ་ཁག་གིས་གྲོང་ཚོ་ཨུ་ལྷན་གྱི་ཁང་པ་ཁ་ཤས་འཕྲལ་མར་སྟོང་
པར་བཟོས་ནས་གཅིག་སྡུད་བཀོད་སྒྲིག་བྱ་ཡུལ་དུ་བྱས་ཏེ། གནོད་
འཚེ་ཕོག་པའི་མང་ཚོགས་ལ་ཆུ་མཁོ་འདོན་དང་། གློག་མཁོ་
འདོན། ཞག་སྡོད། ཟ་མ་སོགས་གཞི་རྩའི་འཚོ་བའི་འགན་ལེན་
ཡག་པོ་བྱས་པ་རེད། ཉིན་གཉིས་པའི་ཞོགས་པ་ནམ་ལངས་ནས་
བདེ་འཇགས་ལ་འགན་ལེན་བྱས་རྗེས། གྲོང་ཚོའི་ཨུ་ལྷན་གཉིས་
ཀྱིས་ཏང་ཡོན་ལས་བྱེད་པ་སྒྲིག་འཛུགས་བྱས་ནས་རེས་མོས་ཀྱིས་
འགྲོ་ལམ་གཙང་སེལ་གྱི་ལས་དོན་སྤེལ་བ་རེད།

སྙེ་མོ་ཤང་གིས་རྫོང་འཕྲལ་སྡོམ་དང་འགྲིམ་འགྲུལ་སོགས་སྡེ་
ཚན་དང་མཉམ་འབྲེལ་བྱས་ནས་རོགས་སྐྱོབ་སྟོབས་ཤུགས་460ལྷག་
ཙམ་བསྡུ་རུབ་བྱས་པ་དང་། འཕྲུལ་ཆས་16མངགས་གཏོང་བྱས་
ཏེ ་འདམ ་རྡོའི ་ཆུ ་རུད ་ཀྱི ་ཤུགས ་རྐྱེན ་ཕོག ་པའི ་འགྲོ ་ལམ ་
དང་། གློག ཆུ། འཕྲིན་གཏོང་སོགས་རྨང་གཞིའི་སྒྲིག་བཀོད་
མྱུར་བཟོ་བྱས་ནས་མང་ཚོགས་ཀྱི་རྒྱུན་གཏན་གྱི་ཐོན་སྐྱེད་དང་འཚོ་
བའི་སྒྲིག་ལམ་ལ་འགན་ལེན་བྱས་པ་རེད། དེ་དང་ཆབས་ཅིག་
འདམ་རྡོའི་ཆུ་རུད་སོགས་ཞོར་ཐོན་གནོད་འཚེ་སླར་ཡང་མི་ཕོག་
ཆེད། སྙེ་མོ་རྫོང་གི་ལས་བྱེད་པས་ཞིང་ཁའི་འགྲམ་དུ་འགོག་སྲུང་
འཛིང་རགས་བཟོས་པ་རེད།

གདོང་དཀར་གྲོང་ཚོར་བཅའ་སྡོད་ལས་དོན་རུ་ཁག་གི་རུ་
དཔོན་གཞོན་པ་བློ་བཟང་བཀྲ་ཤིས་འདི་ལོར་ལོ་24ལ་སླེབས་པ་

དང་། ཉིན་མོ་ལས་རོགས་ཚོ་དང་མཉམ་དུ་ཆུ་རགས་གཙང་སེལ་
དང་། སྐོར་ཞིབ། ཆུ་རགས་བཟོ་བ་བཅས་ཀྱི་ལས་ལ་བྲེལ་
བཞིན་ཡོད་པ་དང་། དགོང་མོ་བཀོད་སྒྲིག་བྱ་ཡུལ་དུ་བསྐྱོད་དེ་
ཁྲིད་སྟོན་དང་མཐུན་སྦྱོར་གྱི་ལས་དོན་སྤེལ་ནས་འདམ་རྡོའི་ཆུ་རུད་
ཁྲོད་དུ་འགྲོ་སྐྱོད་བྱེད་ཀྱི་ཡོད། ཟླ7པའི་ཚེས24ཉིན་གྱི་དགོང་མོ་
ནས་ཟླ7པའི་ཚེས26ཉིན་བར། རྒྱུན་མཐུད་དམག་འཐབ་ཀྱི་ལས་
ལ་གཞོལ་ནས་ཉིན་མཚན་གཉིས་རིང་གཉིད་མེད་པ་དང་། རྐང་
ལག་ཆུར་སྦངས་ནས་དཀར་པོར་གྱུར་ནའང་ལས་ཀ་བྱེད་མཚམས་
བཞག་མེད་པ་རེད།

དེ་ཡང་བློ་བཟང་བཀྲ་ཤིས་ཀྱིས་ལས་ཀ་བྱས་ཚུན། གཞི་
རིམ་དུ་ལས་ཀ་བྱེད་ཐེངས་དང་པོ་དེ་ཡིན་ཞིང་། ཅི་བྱ་གཏོལ་
མེད་དུ་གྱུར་བའི་མང་ཚོགས་ཀྱི་མདུན་དུ་བློ་བཟང་བཀྲ་ཤིས་ཀྱིས་
ངང་རྒྱུད་རིང་པོའི་སྒོ་ནས་ཚང་མར་སེམས་གསོ་གཏོང་བཞིན་
ཡོད། རང་བྱུང་གནོད་འཚེའི་མདུན་དུ་ག་བྱེད་འདི་བྱེད་མེད་
པར་གྱུར་ཡང་ཏང་དང་སྲིད་གཞུང་གིས་ཚང་མ་དཀའ་ངལ་ལས་
སྒྲོལ་རོགས་བྱེད་ངེས་ཡིན་པས་ཁྱེད་ཚོས་ཡིད་ཆེས་གནང་རོགས་
ཞེས་བློ་བཟང་བཀྲ་ཤིས་ཀྱིས་གནོད་འཚེ་ཕོག་པའི་མང་ཚོགས་ལ་
འབྲས་དང་། ཐུག་པ། སྣུམ། རྩམ་པ། ཉི་གློག་སོགས་
དངོས་ཟོག་སྤྲོད་སྐབས་མདུན་གྱི་སྐད་ཆ་འདི་ཡང་ནས་བསྐྱར་དུ་
བཤད་པ་དང་། གནོད་འཚེ་ཐོན་པའི་ཉིན་དེ་གཉིས་ནང་ཁོང་
ཆ་སྙོམས་གཉིད་ཉལ་ཚད་ཆུ་ཚོད་3ཡང་ཟིན་གྱི་མེད་པ་
དང་། ཡུན་རིང་པོར་ཆུ་ལྷམ་གྱོན་པའི་དབང་གིས་རྐང་པར་ཆུ་
ལྦུར་ཐོན་ཡོད་མོད། འོན་ཀྱང་མང་ཚོགས་ཀྱི་བཀའ་དྲིན་ཆེ་
ཞེས་པའི་སྐད་ཆ་དེ་ཐོས་སྐབས་དཀའ་ལས་ཚང་མ་གླེང་རིན་མེད་
པར་གྲུབ་འབྲས་ཐོབ་པའི་ཚོར་སྣང་བྱུང་ཞེས་ཁོང་གིས་བཤད་པ་
རེད།

བློ་བཟང་བཀྲ་ཤིས་གཅིག་པུ་མིན་པར་ད་ཐེངས་ཀྱི་རང་བྱུང་
གནོད་འཚེ་ཐོན་སྐབས་ཁྱོན་ཏང་ཡོན་དུད་ཚང་24དང་མི་གྲངས་32
ཡོད་པ་དང་། ཁོང་ཚོས་དཀའ་ངལ་གྱི་མདུན་དུ་ཏང་ཡོན་གྱི་
གདོང་ལེན་དཔེ་བཟང་གི་ནུས་པ་འདོན་སྤེལ་གང་ལེགས་བྱས་ཏེ།
གྲོང་ཚོར་བཅའ་སྡོད་ལས་དོན་རུ་ཁག་དང་། གྲོང་ཚོའི་ཨུ་ལྷན་
གཉིས།

（པར་ངོས་བཞི་པར་གཟིགས）

དཀའ་ངལ་དུ་མ་ཁྱད་དུ་བསད་ནས་ཁྱིམ་གཞིས་སྲུང་སྐྱོང་བྱེད།


